
STYRINGSSYSTEM

Status: Munnleg kultur vart utfordra
Svært mange rutiner for drifta var munn-
lege. I den daglege drifta, også uavhengig 
av lovkrav, var det eit klart behov for å få 
betre orden på dette. Særleg hausten 2024 
vart det ein del utskifting av personell som 
utfordra kontoret sitt «rutineminne». Det-
te la for dagen kor sårbar drifta var med få 
skriftlege prosedyrar, samstundes som det 
faglege leiaransvaret var uklart. Kontoret 
måtte ta grep. 

Målet
Målet for prosjektet vart difor å finne ei en-
kel og god løysing på desse vanskane. Vi 
ville fokusere på bygging av eit styringssys-
tem til hjelp for alle på kontoret, uansett 
rolle og ansvar. Leiing av drifta spelar ei 
sentral rolle i det daglege, og var heilt 
naudsynt å ta inn i modellen. Prosjektet 
måtte rydde, få oversikt, og lage eit kart 
over struktur og aktivitet i denne vesle  
organisasjonen som legekontoret utan tvil 
er. Det var viktig at det var våre behov og vår 
oppleving av arbeidsdagen som skulle vere 
utgangspunktet. På den måten fekk vi eigar-
skap til målet for prosjektet og vegen dit.

Teoretisk fundament
Til tider kan vi oppleve det som skjer rundt 
pasientkonsultasjonen som ganske ustruk-

turert, uoversiktleg, ja til og med kaotisk. 
For å forstå kva som skjer må vi få oversikt, 
og som ein ung kollega (LIS1) sa, «vi må 
dele ting opp». Skal vi dele opp må det skje 
på ein strukturert måte. Difor vart det vik-
tig at vi støtta oss til kunnskap tufta på for-
sking da vi skulle lage vår nye modell for 
eit «styringssystem». Vi måtte kategorise-
re og systematisere på ein enkel og logisk 
måte for å få oversikt og dermed lettare få 
auge på samanhengar. Grunnlaget for sty-
ringssystemet vårt vart difor ein kombina-
sjon av følgjande fire element:
	• Struktur – Prosess – Resultat (SPR) (2)
	• Kvalitetssirkelen: Planlegg-Utfør-Kon-
troller-Korriger (PUKK) (3)

	• Lovverket: Forskrift om Ledelse og kvalitet 
i helse og omsorgstjenesten (1)

	• Ledernes atferdsrepertoar – lederhåndver-
ket Rudi Kirkhaug (4)

Vi hadde stor hjelp av dette. Det var forstå-
eleg for alle, ga retning og letta arbeidet. 
Det var trygt å vite at SPR og PUKK var ei 
tilnærming til leiing og kvalitetsarbeid 
som har vore brukt i mange år. Sjølv om 
kontoret er lite med få tilsette, er kunn-
skap om organisasjon og leiing likevel 
heilt avgjerande for at vi skal ha ein god 
arbeidsplass, og for å kunne gje pasientane 
nødvendige og fagleg forsvarlege helsete-
nester. Målet vårt var å lage eit komplett 
system, slik at alle på kontoret hadde dette 

eine å forholde seg til. Difor måtte alle fire 
elementa bli kobla saman til eit system, og 
det skulle vere tilgjengeleg og relevant for 
oss alle. Professor emeritus Rudi Kirkhaug 
(UiT) (4) sitt forfattarskap har gitt oss rele-
vant kunnskap som vi kunne bruke direk-
te inn i vårt prosjekt. Vi vil her særleg vise 
til Ledernes atferdsrepertoar – lederhåndver-
ket som er vist i figuren øverst på denne 
sida, og da særskilt til dei gule boksane.

Gjennomføringa
Ein ekstern kollega vart engasjert for å bi-
stå i planlegginga og gjennomføringa. Det-
te var forankra i kommuneleiinga. Kolle-
gaen hadde lang erfaring både som 
allmennlege og med teoretisk rammeverk. 

Det vart sett av tid i timeboka til arbeids-
møte med alle på kontoret, kvar onsdag 
klokka 11.00–12.00. Etter behov vart møtet 
utvida til klokka 14.00. Formelle rammer 
vart viktig, og difor fann vi eit alternativ til 
pauserommet. I møterommet fekk vi på 
plass utstyr: whiteboard (tavla), flip-over, 
projektor, lerret og bærbar PC. 

For at arbeidet skulle lukkast vart det 
heilt avgjerande at vi fekk ei digital platt-
form som passa oss. Kommunen hadde al-
lereie avtale med Digipro-Helse (DP), og vi 
oppretta samarbeid med dei. I starten hasta 
det med å få på plass organisasjonskartet 
for kontoret, og velje ein fagleiar. Sistnem-

